
Dhjeté vjet pasi mazhoranca e tij ndryshoi Kushtetutén pér t'i hapur rrugé reformés né
drejtési, Edi Rama propozon tani njé paketé qé vendos kufij té rinj mbi ményrén se si
drejtésia mund té pérdoret ndaj zyrtaréve dhe gytetaréve.

Jané 105 nene té Kodit té Procedurés Penale gé ndryshohen ose shtohen, dhe ndérhyrja nuk
&shté kozmetike. Preken disa nga mjetet mé té forta qé kané sot prokuroria dhe policia,
arresti me burg, sekuestrimi dhe hapja e celularéve, pérgjimet, marrja né pyetje, aksesi te
dosja dhe kohézgjatja e hetimeve.

Mesazhi politik q¢ Rama dha gjaté prezantimit ishte se drejtésia mori fuginé pér té goditur,
por tani duhet té keté mé shumé kufij né ményreén si e ushtron até fugi.

“10 vjet mé paré ne i dorézuam pushtetit gjyqésor shpatén e ndéshkimit, e cila pér 100 vjet
kishte géndruar né doren e pushtetit politik. Sot duam t€ béjmé njé hap tjetér, mé modest né
pérmasa, por jo mé pak kuptimploté né qéllim. Duam t’i japim mé shumé ekuilibér peshores
sé drejtésisé, né ményré qé pushteti gjyqésor té mos béjé asnjéheré ligjin mbi drejtésiné, por

drejtésia té jeté gjithnjé fuqia e barazisé sé té gjithéve pérpara ligjit. Ky éshté thelbi i paketés

sé re gé prezantojmé sot publikisht dhe qé veté bashkautorét e saj shumé té nderuar e kané
quajtur “Paketa e Garancive Procedurale™”, tha Rama.

Pika mé e forté, burgu

Lexo edhe:

“Té luftohet krimi i organizuar”/ Ambasada
Amerikane zbardh takimin e Wendt me Ramén

Rama u jep kullé 77 kate Luanit té “Deltés” dhe
boséve té basteve, Abdia-Avdia

Drafti pérmbys logjikén me té cilén vendoset masa e sigurisé. Gjykata duhet té nisé nga liria
dhe jo nga qgelia. Pér veprat penale me dénim maksimal deri né tre vjet, nuk do té keté masa

maksimal nén pesé vjet nuk do té caktohet arrest me burg.

“Pér veprat me dénim maksimal deri né tre vjet, si rregull, nuk do té caktohen mé masa
shtrénguese. Pér vepra me dénim maksimal nén pesé vjet nuk do té caktohet mé arrest me
burg. Natyra e réndé e veprés, e marré mé vete, nuk do té mjaftojé mé. As heshtja e personit,
as mospranimi i akuzés nuk mund té pérdoren mé si prové rrezikshmérie. Rreziku duhet té
jeté konkret, aktual dhe i mbéshtetur né fakte qé lidhen me veté personin. Gjykata duhet té
béjé vlerésimin e saj té pavarur dhe, nése kopjon argumentet e prokurorit dhe nuk arsyeton
pse masat mé té buta nuk mjaftojné, vendimi béhet i pavlefshém dhe lind pérgjegjésia
disiplinore e gjykatésit”, tha Rama.

Pra, me formulén e re nuk mjafton mé qé prokuroria té thoté se vepra &shté e réndé. Duhet t&
provojé pse ky person konkret duhet t& mbahet né burg dhe pse arresti né shtépi, garancia
pasurore apo njé masé tjetér nuk mjafton.

Gjykata do té duhet gjithashtu té rivlerésojé vazhdimisht nése ekzistojné ende arsyet pér
mbajtjen e personit né burg. Prokurori duhet t'i provojé gjykatés ¢cdo muaj nése personi duhet
mbajtur né burg (kjo né rastet kur personi akuzohet nga prokuroria pér vepra penale gqé
parashikojné dénime mé té rénda se 3 ose 5 vite burg né rast dénimi final).

“Gjykata duhet té nisé nga liria, té shqyrtojé masat mé té buta, té vierésojé arrestin né shtépi
dhe té arrijé te burgu vetém kur ¢do alternativé tjetér éshté e pamjaftueshme. Sa heré
caktohet arresti, gjykata duhet té vierésojé edhe garanciné pasurore, té llogaritur natyrisht
sipas gjendjes reale financiare té personit, me pérjashtimet e domosdoshme pér rrezikun ndaj
provés, krimet e rénda me dhuné, terrorizmin, veprat kundér rendit kushtetues dhe ¢éshtjet
specifike qé jané kompetencé e Gjykatés sé Posagme. Cdo muaj prokurori duhet t'i raportojé
gjykatés nése arsyet e masés vazhdojné té ekzistojné dhe t’i argumentojé ato. Liria nuk mund
té kufizohet njé heré dhe pastaj té harrohet sikur nuk ekziston mé”, tha Rama.

Cfaré ndodh me personat qé jané sot né arrest?

Kjo éshté njé nga pikat politikisht mé t€ ndjeshme té paketés. Rama u kujdes té theksonte se
ndryshimet nuk do € zhbéjné hetimet apo provat e marra deri tani dhe nuk do té hapin
automatikisht dyert e burgut pér personat qé ndodhen sot nén masa sigurie.

Por drafti parashikon qé masat ekzistuese té kalojné né njé kontroll té ri individual nga
gjykata brenda 60 ditéve nga hyrja né fuqi e ligjit.

Rama e paralajméroi shprehimisht kété dallim:

“Kjo paketé nuk rihap ¢éshtje té mbyllura. Aktet dhe provat e marra ligjérisht pérpara hyrjes
sé saj né fugi mbeten té viefshme. Rishikimi brenda gjashtédhjeté ditéve i masave té sigurimit
qé jané né fugi nuk éshté amnisti. Eshté kontroll individual nga e njéjta gjykaté, rast pas
rasti, me té drejté ankimi pér palét. Té drejtat nuk kané biografi, nuk kané parti, nuk kané
profesion dhe nuk kané as popullaritet. Té drejtat ose viejné pér té gjithé, ose nuk jané té
drejta.”

Pra, sipas ményrés se si e prezantoi Rama, gjykatat do té detyrohen t’i shohin edhe njé heré
masat qé jané aktualisht né fuqi dhe té vendosin individualisht nése vazhdojné té justifikohen
sipas standardeve té reja.

Telefoni nuk éshté mé “proné” e hetuesit sapo sekuestrohet

Pas arrestit, ndryshimi tjetér mé i forté éshté ai qé prek celularét.

Sipas Ramés, deri mé sot praktikisht, telefoni i sekuestruar mund té hapé pér hetuesit
pothuajse té gjithé jetén private té njé personi, bisedat, fotografité, lévizjet, financat,
kontaktet dhe aplikacionet. Drafti kérkon ta ndérpresé kété praktiké.

Policia dhe prokuroria mund ta sekuestrojné telefonin, por nuk do t& mund ta hapin dhe
kontrollojné pa njé autorizim t€ posacém té gjykatés. Dhe autorizimi nuk do té jeté i
pérgjithshém. Gjyqtari duhet té pércaktojé konkretisht pajisjen, aplikacionet, periudhén dhe
llojin e té dhénave gé mund té kontrollohen.

“Ndryshimi i katért vjen si domosdoshméri pér té mbrojtur jetén private né epokén e telefonit
inteligjent. Telefoni nuk éshté mé thjesht njé mjet komunikimi. Ai éshté arkivi i jetés sé njé
njeriu, i komunikimeve, fotografive, lévizjeve, financave dhe marrédhénieve té tij. Prandaj
sekuestrimi i pajisjes nuk mund té jeté mé né asnjé ményré njé leje e pakufishme pér té lexuar
dhe paré gjithcka qé arkivi i saj pérmban. Policia dhe Prokuroria mund ta sekuestrojné



pajisjen, nuk diskutohet, por pér ta hapur, kopjuar ose pérpunuar pérmbajtjen e telefonit
duhet autorizim paraprak i gjykatés. Vendimi i gjykatés do té pércaktojé pajisjen, kategorité e
té dhénave, aplikacionet, periudhén dhe kriteret e kérkimit”, tha Rama.

Cfaré tjetér ndryshon me paketén

Pértej dy ndérhyrjeve kryesore, kufizimit té arrestit me burg dhe vendosjes sé filtrit té
gjykatés mbi celularét e pérgjimet, paketa me 105 ndryshime prek edhe njé séré procedurash
té tjera penale.

Njé prej tyre éshté mbrojtja e viktimave té dhunés né familje. Sipas ndryshimeve &
prezantuara, gjykata do té mund té urdhérojé largimin e menjéhershém nga banesa té personit
té dyshuar pér dhuné, t'i ndalojé afrimin me viktimén dhe ta vendosé nén mbikéqyrje.
Garancia pasurore gjithashtu do € pércaktohet duke marré parasysh gjendjen ekonomike €
personit.

“Kjo reformé nuk e harron as viktimén. Né rastet e dhunés né familje, gjykatés do t'i jepet e
drejta ta largojé menjéheré nga banesa personin e dyshuar pér dhuné, té ndalojé afrimin me
viktimén dhe ta mbajé nén mbikéqyrje. Garancia pasurore do té caktohet sipas gjendjes
financiare té personit dhe kur ka rrezik pér provat, liria nuk do té blihet me para”, tha
ministri Toni Gogu.

Njé risi tjetér éshté mundésia pér transmetimin drejtpérdrejt té proceseve gjygésore. Kjo nuk
do té jeté automatike, por do té kérkojé kérkesén e paléve dhe miratimin e gjykatés.

“Me kérkesén e té pandehurit dhe viktimés dhe autorizimin e gjykatés, seanca mund té
transmetohet drejtpérdrejt duke mbrojtur t€ drejtat e té tretéve dhe viktimave”, tha Rama.

Paketa rregullon mé hollésisht edhe marrjen e mostrave biologjike dhe ruajtjen e profileve
gjenetike. Ato do té merren me pélgimin e personit ose me vendim gjvkate, me praniné e
mbrojtésit, ndérsa pas njé pafajésie t& formés sé preré parashikohet asgjésimi i tyre.

Ndryshime parashikohen edhe pér grupet gé konsiderohen mé té cenueshme. Graté shtatzéna,
nénat me fémijé deri né gjashté vjeg, baballarét ose kujdestarét e vetém né raste té caktuara,
personat mbi 70 vjeg, t€ sémurét réndé dhe personat né programe terapeutike do té kené
mbrojtje té posagme pérballé arrestit me burg.

NE té njéjtén kohé, drafti forcon prezumimin e pafajésisé edhe jashté sallés sé gjyqit.
Prokurorét, oficerét e policisé gjyqésore, avokatét dhe profesionistét e tjeré qé kané detyrim
1é ruajné sekretin hetimor do té mbajné pérgjegjési pér nxjerrjen e té dhénave né kundérshtim
me ligjin.

“Ndryshimi i gjashté ka réndési sepse nxjerr prezumimin e pafajésisé jashté sallés sé gjvqit.
Gjyqi né pazar pérpara gjyqit né sallé nuk éshté drejtési”, tha Rama.

Té gjitha kéto ndryshime jané pjesé e paketés prej 105 nenesh gé do té géndrojé né konsultim
publik deri mé 28 tetor. Nése miratohet né kété formé, ajo do té ndryshojé né ményré té
konsiderueshme rregullat me té cilat policia, prokuroria dhe gjykatat mund té ndérhyjné né
liriné, privatésiné dhe té drejtat procedurale té njé personi gjaté njé hetimi penal.
/LAPSLAL/

